Vendim nr. 13 daté 26.05.2022
(V-13/22)

Gjykata Kushtetuese e Republikés sé Shqipérisé, e pérbéré nga: Vitore Tusha, Kryetare,

Marsida Xhaferllari, Fiona Papajorgji, Elsa Toska, Altin Binaj, Pérparim Kalo, Sandér Beci,

Sonila Bejtja, anétaré, me sekretare Belma Lleshi, né datén 26.05.2022 mori né shqyrtim né

seancé plenare mbi bazé dokumentesh céshtjen nr. 22 (S) 2021 té Regjistrit Themeltar, gé u

pérket:

KERKUESE:

SHOQKERIA “ELGAKOTI” SH.P.K.

SUBJEKT | INTERESUAR:

OBJEKTI:

BAZA LIGJORE:

BASHKIA ELBASAN

Shfugizimi i vendimit nr. 8/14/6, daté 17.06.2021 té Kolegjit
Administrativ té Gjykatés sé Larté, si i papajtueshém me
Kushtetutén e Republikés sé Shqipérisé.

Konstatimi i cenimit té sé drejtés pér njé proces té rregullt
ligjor si rezultat i mosshqyrtimit té céshtjes né Gjykatén e
Larté brenda njé afati té arsyeshém.

Dérgimi i céshtjes pér rishgyrtim né Gjykatén e Larté.

Nenet 42, 43, 131, pika 1, shkronja “f”, 134, pika 1, shkronja
“1” dhe pika 2, té Kushtetutés sé Republikés sé Shqipérisé;
nenet 6/1 dhe 8 té Konventés Evropiane pér té Drejtat e Njeriut
(KEDNJ); nenet 399/1 e vijues té Kodit t& Procedurés Civile
(KPC); ligji nr. 98/2016, daté 06.10.2016 “Pér organizimin e
pushtetit gjygé€sor né Republikén e Shqipérisé”, 1 ndryshuar
(ligji nr. 98/2016); ligji nr. 49/2012, daté¢ 03.05.2012 “Pér
organizimin dhe funksionimin e gjykatave administrative dhe
gjykimin e mosmarréveshjeve administrative”, 1 ndryshuar

(ligji nr. 49/2012); ligji nr. 8577, daté 10.02.2000 “Pér



organizimin dhe funksionimin e Gjykatés Kushtetuese té
Republikés sé Shqipéris€”, 1 ndryshuar (ligji nr. 8577/2000).

GJYKATA KUSHTETUESE,
pasi dégjoi relatoren e céshtjes Sonila Bejtja, shqyrtoi parashtrimet e kérkueses,
shogérisé “Elgakoti” sh.p.k., e cila ka kérkuar pranimin e kérkesés, konstatoi se subjekti i
interesuar, Bashkia Elbasan, nuk ka paraqgitur prapésime me shkrim, si dhe diskutoi ¢éshtjen

né térési,

VEREN:
I
Rrethanat e ¢éshtjes

1. Shogqéria “Elgakoti” sh.p.k. (kérkuesja) éshté regjistruar né Qendrén Kombétare té
Biznesit (QKB) si subjekt tregtar me numér unik identifikimi NUIS K23302201L, me
pérfagésues ligjor dhe administrator ortakun e vetém té késaj shogérie, Bardhyl lbrén.

2. Pérmes shkresés nr. 2, daté 05.05.2010 té Drejtorisé sé Taksave né Bashkiné e
Elbasanit (Drejtoria e Taksave, Elbasan), kérkuesja éshté njoftuar pér detyrimin tatimor né
shumén 129.750 leké, si rrjedhojé e mospagesés, si subjekt tatimor aktiv, té taksave vendore.

3. Duke mos gené dakord me kéto detyrime, me pretendimin se statusi i saj ligjor ka
gené pasiv pér periudhén e ngarkuar me detyrimin tatimor, kérkuesja i éshté drejtuar me
ankim kryetarit té Bashkisé Elbasan, i cili me shkresén nr. 1974/1 prot., daté 03.08.2010 e ka
njoftuar pér mospranimin e ankimit.

4. Né datén 26.08.2010 kérkuesja i éshté drejtuar Gjykatés sé Rrethit Gjyqgésor
Elbasan me kérkesépadi me objekt kundérshtimin e shkresés nr. 2, daté 05.05.2010 té
Drejtorisé sé Taksave, Elbasan.

5. Me vendimin nr. 2507 (13-2010-4926), daté 09.12.2010, Gjykata e Rrethit
Gjygésor Elbasan ka vendosur pushimin e gjykimit pér shkak té mosparagitjes sé paléve né
gjykaté pa shkage té arsyeshme.

6. Kérkuesja ka béré ankim ndaj vendimit té lartpérmendur, pér té cilin Gjykata e
Apelit Durrés, me vendimin nr. 10-2013-1822 (827), daté 25.11.2013, ka vendosur Iénien né
fugi té vendimit té Gjykatés sé Rrethit Gjygésor Elbasan.

7. Pér rekursin e paragitur nga kérkuesja, me vendimin nr. 00-2017-520 (130), daté
15.03.2017, Kolegji Administrativ i Gjykatés sé Larté ka vendosur prishjen e vendimit nr. 10-

2013-1822 (827), daté 25.11.2013 té Gjykatés sé Apelit Durrés dhe dérgimin e ¢éshtjes pér
rigjykim né Gjykatén Administrative té Apelit, duke arsyetuar, ndér té tjera, se vendimi i
Gjykatés sé Apelit Durrés ishte dhéné nga njé gjykaté jo kompetente, pasi me hyrjen né fuqi
té ligjit nr. 49/2012 mosmarréveshjet e kétij lloji nuk gjykohen mé nga gjykatat e apelit té
organizuara né rrethe, por nga Gjykata Administrative e Apelit. Né kéto kushte, Gjykata e
Apelit Durrés duhet té kishte shpallur moskompetencén e saj Iéndore pér gjykimin e ¢éshtjes.

8. Pas vendimit té lartpérmendur té Kolegjit Administrativ té Gjykatés sé Larté,
céshtja éshté regjistruar né Gjykatén Administrative t€ Apelit me nr. 31003-02340-86-2017
regj.them., daté 11.05.2017.

9. NEé datén 08.07.2019 kérkuesja i éshté drejtuar Gjykatés sé Larté me kérkesé me
objekt: “Konstatimi i cenimit té sé drejtés kushtetuese pér njé proces té rregullt ligjor si
rezultat i mosgjykimit brenda njé afati té arsyeshém té parashikuar né shkronjén “a” té nenit
399/2 té Kodit té Procedurés Civile, té vendimit té Gjykatés sé Larté té Shqipérisé nr. 00-
2017-520 (130), daté 15.03.2017, gé ka vendosur prishjen e vendimit nr. 827, daté
25.11.2013, té Gjykatés sé Apelit Durrés e dérgimin e céshtjes pér rigjykim né Gjykatén
Administrative té Apelit Tirané dhe detyrimin e késaj gjykate pér pérshpejtimin e gjykimit té
¢éshtjes.”.

10. Kolegji Administrativ i Gjykatés sé Larté, me vendimin nr. 8/14/6, daté
17.06.2021, ka vendosur rrézimin e késaj kérkese, pasi nuk ka konstatuar zvarritje té
géllimshme té céshtjes nga gjyqtari relator. Ndér té tjera, Kolegji Administrativ i Gjykatés sé
Larté ka arsyetuar se vonesa e gjaté né shqgyrtimin e céshtjes ishte rrjedhojé e njé
problematike té pérgjithshme gé tejkalonte rastin konkret dhe se reforma né drejtési ka
shkarkuar/pezulluar njé numér té konsiderueshém gjyqtarésh, duke Kkrijuar kosto pér qytetarét
né tejzgjatjen e afateve pér gjykimin e céshtjeve gjyqgésore, por gé kéto véshtirési jané
proporcionale né raport me té mirén e pérgjithshme té krijuar nga procesi i reformés. Parimi i
gjykimit brenda njé afati té arsyeshém nuk duhet té kegkuptohet, pasi shpejtésia e kryerjes sé
veprimeve procedurale nuk e pérjashton, pérkundrazi e nénkupton kryerjen me cilési té
kétyre veprimeve té gjykatés. Né asnjé rast cilésia e procesit té rregullt ligjor dhe e
vendimmarrjes sé gjykatés nuk duhet té sakrifikohet pér “sasiné e afatit té arsyeshém” ose
edhe pér ekonominé gjygésore né térési (shih paragrafét 22, 26 dhe 27 té vendimit té
Gjykatés sé Larté).

11. Né datén 16.11.2021 kérkuesja i éshté drejtuar Gjykatés Kushtetuese (Gjykata),
duke kérkuar, né thelb, konstatimin e cenimit té sé drejtés kushtetuese pér proces té rregullt

ligjor si rezultat i mosgjykimit té ¢éshtjes nga Gjykata Administrative e Apelit brenda njé
afati té arsyeshém, si dhe shfugizimin e vendimit nr. 8/14/6, daté 17.06.2021 té Kolegjit
Administrativ té Gjykatés sé Larté.

12. Me vendimin e datés 23.12.2021, Kolegji i Gjykatés Kushtetuese ka vendosur
kalimin e kérkesés pér shqyrtim paraprak né Mbledhjen e Gjygtaréve. Kjo e fundit, me
vendimin e datés 03.02.2022, ka vendosur kalimin e ¢éshtjes pér shqyrtim né seancé plenare

mbi bazé dokumentesh.

11
Pretendimet né Gjykatén Kushtetuese
13. Kérkuesja, shogéria “Elgakoti” sh.p.k., né kérkesén drejtuar Gjykatés ka
pretenduar, né ményré té pérmbledhur, se i éshté cenuar e drejta pér njé proces té rregullt
ligjor, e garantuar nga neni 42 i Kushtetutés, né aspektet e méposhtme:
13.1. E drejta pér gjykim brenda njé afati té arsyeshém, pasi Gjykata Administrative
e Apelit nuk e ka shqyrtuar ende c¢éshtjen e saj té regjistruar né datén
11.05.2017, ndonése éshté tejkaluar afati i parashikuar né nenin 48 té ligjit nr.
49/2012. Po késhtu, kérkesa e saj pér konstatimin e cenimit té afatit té
arsyeshém dhe pérshpejtimin e procedurave éshté gjykuar nga Gjykata e Larté
tej afatit 45-ditor, té parashikuar nga neni 399/7, pika 2, i KPC-sé.
13.2. E drejta e aksesit, pasi gjykatat nuk kané zgjidhur ende né themel céshtjen e
saj.
13.3. Parimi i sigurisé juridike, pasi gjykatat nuk kané dhéné vendime brenda
afateve té pércaktuara nga ligjet pérkatése.
13.4. E drejta pér démshpérblim, pasi rivendosja e sé drejtés sé saj té shkelur mund
té béhet vetém pérmes démshpérblimit dhe kthimit té ¢éshtjes pér rigjykim.
14. Subjekti i interesuar, Bashkia Elbasan, nuk ka paragitur prapésime me shkrim,

edhe pse éshté njoftuar rregullisht.

i
Vlerésimi i Gjykatés Kushtetuese
A. Pér legjitimimin e kérkueses
15. Céshtja e legjitimimit (locus standi) éshté njé ndér aspektet kryesore gé lidhet me

inicimin e njé procesi kushtetues. Sipas neneve 131, pika 1, shkronja “f”’ dhe 134, pika 1,

shkronja “i” dhe pika 2, t€¢ Kushtetutés, si dhe nenit 71 t&é ligjit nr. 8577/2000, ¢do individ,
person fizik ose juridik, subjekt i sé drejtés private dhe publike, mund té véré né lévizje
Gjykatén Kushtetuese pér gjykimin pérfundimtar té ankesave kundér ¢do akti té pushtetit
publik ose vendimi gjyqgésor gé cenon té drejtat dhe lirité themelore té garantuara né
Kushtetuté. Ankimi kushtetues individual, né ¢do rast, duhet té& plotésojé edhe kriteret
kumulative té& nenit 71/a té ligjit nr. 8577/2000, gé lidhen me shterimin e mjeteve juridike,
afatin e paraqgitjes sé kérkesés, pasojat negative té pésuara né ményré té drejtpérdrejté e reale,
mundésiné pér rivendosjen e sé drejtés sé shkelur, si dhe rregullimet e vecanta ligjore té
shqyrtimit paraprak té kérkesés.

16. Né rastin né shqyrtim, Gjykata véren se kérkuesja, né thelb, pretendon gjykimin
pértej afatit té arsyeshém té céshtjes té saj né Gjykatén Administrative té Apelit, i cili ende
nuk ka pérfunduar, duke kérkuar edhe shfugizimin e vendimit té Kolegjit Administrativ té
Gjykatés sé Larté, qé ka rrézuar kérkesén e saj pér pérshpejtimin e procedurave.

17. Pér rrjedhojé, kérkuesja, si individ, legjitimohet ratione personae, né kuptim té
neneve 131, pika 1, shkronja “f” dhe 134, pika 1, shkronja “i” dhe pika 2, t&€ Kushtetutés, pasi
éshté palé ndérgjygése né procesin gjygésor gé ajo kundérshton dhe ka interes té
drejtpérdrejté né ¢éshtjen e parashtruar.

18. Njé kriter tjetér gé pércaktohet nga nenet 131, pika 1, shkronja “f” dhe 134, pika
1, shkronja “i”, té€ Kushtetutés, si dhe neni 71/a, pika 1, shkronja “a”, i ligjit nr. 8577/2000, ka
té béjé me shterimin e mjeteve juridike efektive. Shterimi i mjeteve pérbén parakusht gé duhet
pérmbushur nga kérkuesja, e cila para se t’i drejtohet Gjykatés duhet t€ vértetojé se i ka
pérdorur té gjitha mjetet juridike té njohura nga ligji dhe t& mjaftueshme pér té rivendosur té
drejtat e shkelura. Pér plotésimin e Kkétij kriteri kérkuesja duhet té shfrytézojé né rrugé
normale mjetet juridike, té cilat jané té pérshtatshme, té disponueshme dhe té frytshme pér
njé céshtje konkrete. Mjetet juridike shterojné kur, né varési té rrethanave té céshtjes,
rregullat procedurale nuk parashikojné mjete té tjera ankimi. Nga ana tjetér, duhet theksuar se
béhet fjalé pér shterimin e mjeteve juridike efektive, né kuptimin e shterimit té atyre mjeteve
gé jané té afta pér té rivendosur té drejtén gé pretendohet se éshté shkelur (shih vendimet nr.
3, daté 17.02.2022; nr. 35, daté 01.11.2021; nr. 33, daté 01.11.2021 té Gjykatés
Kushtetuese).

19. Pas ndryshimeve gé iu béné KPC-sé me ligjin nr. 38/2017 “Pér disa shtesa dhe
ndryshime né ligjin nr. 8116, dat€ 29.03.1996 “Kodi i Procedurés Civile i Republikés sé
Shqipéris€”, t€ ndryshuar” (ligji nr. 38/2017), Gjykata ka vlerésuar se legjislacioni i

brendshém parashikon mjete juridike qé i ofrojné individit rezultate konkrete pér rivendosjen
e sé drejtés kushtetuese pér gjykim brenda njé afati té arsyeshém dhe se individi duhet t’i
shfrytézojé ato pérpara se t’i drejtohet asaj (shih vendimin nr. 3, daté 11.02.2021 té Gjykatés
Kushtetuese). Megjithaté, duke gené kéto mjete té reja, si dhe duke pasur parasysh géndrimin
e Gjykatés Evropiane pér té Drejtat e Njeriut (GJEDNJ) pér céshtje té késaj natyre, Gjykata
e ka konsideruar té shteruar kété kriter si né rastet kur Gjykata e Larté éshté shprehur me
vendim (shih vendimet nr. 3, daté 17.02.2022; nr. 2, daté 17.02.2022 té Gjykatés
Kushtetuese), ashtu edhe né rastet e mungesés sé njé vendimi té saj (shih vendimet nr. 39,
daté 09.12.2021; nr. 35, daté 01.11.2021; nr. 33, daté 01.11.2021 té Gjykatés Kushtetuese).

20. Né rastin konkret, Gjykata véren se sipas shkresés nr. 827/1, daté 26.05.2022 té
Gjykatés Administrative té Apelit, kérkuesja nuk ka paragitur kérkesé para asaj gjykate pér
pérshpejtimin e gjykimit té céshtjes sipas nenit 460, pika 3, t&¢ KPC-sé, por i éshté drejtuar
Gjykatés sé Larté né pérputhje me nenet 399/1 e vijues té kétij kodi. Me vendimin nr. 8/14/6,
daté 17.06.2021, Kolegji Administrativ i Gjykatés sé Larté ka vendosur rrézimin e kérkesés
sé kérkueses pér konstatimin e cenimit té afatit té arsyeshém dhe pérshpejtimin e
procedurave.

21. Gjykata véren se, né thelb, Gjykata e Larté ka vlerésuar se mosveprimi i Gjykatés
Administrative té Apelit nuk ka ndodhur pér shkage subjektive té gjyqtarit relator, por pér
shkak té ngarkesés, akumulimit té ¢éshtjeve dhe shkurtimit té numrit té gjyqtaréve né sistem,
pasoja kéto té reformés né drejtési (shih paragrafét 21 - 26 té vendimit té Gjykatés sé Larté).

22. Né kéto kushte, Gjykata véren se kérkuesja e ka pérmbushur kriterin e shterimit té
mjeteve juridike efektive, t& parashikuar nga neni 131, pika 1, shkronja “f”, i Kushtetutés dhe
neni 71/a, pika 1, shkronja “a”, i ligjit nr. 8577/2000.*

23. Né vijim, Gjykata vleréson se kérkuesja legjitimohet edhe ratione temporis, pasi
vendimi i kundérshtuar i Gjykatés sé Larté, i cili mban datén 17.06.2021, i éshté komunikuar
asaj né datén 16.07.2021, kurse ankimi kushtetues individual éshté paragitur né Gjykaté né
datén 16.11.2021, pra brenda afatit 4-mujor té parashikuar nga neni 71/a, pika 1, shkronja
“b”, 1 ligjit nr. 8577/2000.

24. Pér sa i takon legjitimimit ratione materiae, Gjykata véren se, edhe pse jo né
objekt té kérkesés, kérkuesja ka kérkuar démshpérblim si mjet pér riparimin e cenimit té

shkaktuar pér shkak t€ mosshqyrtimit té céshtjes sé saj brenda afatit nga Gjykata e Larté.

! Gjygtarét A. Binaj dhe P.Kalo votuan kundér legjitimimit té kérkueses pér shkak t& mosshterimit té mijetit
juridik té parashikuar né nenin 460, pika 3, t¢ KPC-sé

Sipas saj, vendimi pér kérkesén pér konstatimin e cenimit té afatit t¢ arsyeshém dhe
pérshpejtimin e gjykimit té ¢éshtjes éshté dhéné nga Gjykata e Larté pas rreth 1 viti e 11
muajve, né kundérshtim me nenin 399/7, pika 2, t¢ KPC-sé gé parashikon afatin 45-ditor pér
shqyrtimin e saj.

25. Né lidhje me kété pretendim, Gjykata thekson se, bazuar né nenin 131 té
Kushtetutés, ai nuk bén pjesé né juridiksionin e saj, prandaj kérkuesja nuk legjitimohet
ratione materiae né kété drejtim.

26. Gjykata, gjithashtu, konstaton se objekt i ankimit kushtetues individual éshté
ecuria e gjykimit gé lidhet me kundérshtimin nga kérkuesja té detyrimeve tatimore té
vendosura ndaj saj nga Bashkia Elbasan, gjykim i cili éshté duke u zhvilluar né Gjykatén
Administrative té Apelit. Pér rrjedhojé, Gjykata vleréson se, né véshtrim té neneve 42 dhe
131, pika 1, shkronja “f’, t€ Kushtetutés, pretendimi pér kohézgjatjen e paarsyeshme té
procesit té themelit pérfshihet né juridiksionin kushtetues, prandaj né vijim do té analizojé

bazueshmériné e tij né themel.

B. Pér themelin e pretendimeve

B.1. Pér shqyrtimin e ¢éshtjes brenda njé afati té€ arsyeshém

27. Kérkuesja pretendon se i éshté cenuar e drejta e gjykimit brenda njé afati té
arsyeshém nga Gjykata Administrative e Apelit, e garantuar nga neni 42 i Kushtetutés dhe
neni 6 i KEDNJ-sé.

28. Gjykata rithekson se e drejta pér proces té rregullt ligjor, pjesé e té cilit éshté edhe
gjykimi brenda njé afati té& arsyeshém, garantohet nga neni 42 i Kushtetutés dhe se kjo e
drejté luan njé rol gendror né sistemin e mbrojtjes sé té drejtave té njeriut (shih vendimet nr.
37, daté 05.11.2021; nr. 33, daté 01.11.2021 té Gjykatés Kushtetuese).

29. Né jurisprudencén e saj Gjykata ka vlerésuar se kohézgjatja e gjykimit,
normalisht, llogaritet nga momenti i fillimit té procesit gjygésor deri né momentin kur jepet
vendimi dhe se né kohézgjatjen e pérgjithshme té gjykimit nuk pérjashtohen vonesat e
shkaktuara nga zbatimi i reformés né drejtési, pasi barra e kétyre vonesave nuk duhet té
zhvendoset te palét ndérgjygése (shih vendimet nr. 3, daté 17.02.2022; nr. 2, daté 17.02.2022
té Gjykatés Kushtetuese).

30. N& rastin né shqyrtim, Gjykata véren se pas kthimit pér rigjykim nga Gjykata e
Larté, céshtja e kérkueses éshté regjistruar né Gjykatén Administrative té€ Apelit né datén

11.05.2017 dhe ndonése kané kaluar mbi 5 vjet, kérkuesja ende nuk ka njé vendimmarrje pér
céshtjen e saj.

31. Lidhur me afatet e gjykimit té mosmarréveshjeve administrative, Gjykata sjell né
vémendje se neni 48 i ligjit nr. 49/2012 parashikon afatin 30-ditor pér shqyrtimin e ¢éshtjes
nga Gjykata Administrative e Apelit, ndérsa KPC-ja, me ndryshimet e vitit 2017, né grupin e
rregullave pér mjetet e ankimit pér konstatimin e shkeljeve té gjykimit brenda afatit té
arsyeshém, ka pércaktuar afatin 1-vjecar pér pérfundimin e gjykimit administrativ né shkallé
té dyté (neni 399/2, pika 1, shkronja “a”), q€ zgjatet edhe me 6 muaj t€ tjeré né rastin kur
céshtjet gjygésore jané ende né proces gjykimi né kohén e hyrjes né fuqi té kétyre
ndryshimeve (neni 109 i ligjit nr. 38/2017).

32. Kérkuesja ka pretenduar para Gjykatés se né gjykimin e céshtjes sé saj nuk jané
respektuar afatet ligjore, duke u zgjatur né ményré té paarsyeshme dhe se, referuar
jurisprudencés kushtetuese, vonesa nuk mund té justifikohet nga numri i larté i ¢éshtjeve gé
kané né shqyrtim gjykatat administrative. Duke konsideruar afatet ligjore né raport me
kohézgjatjen e c¢éshtjes sé kérkueses, ¢éshtje e cila ka gené né proces né kohén e hyrjes né
fugi té ndryshimeve té KPC-sé, Gjykata vleréson se prima facie gjykimi i ¢éshtjes konkrete
né Gjykatén Administrative té Apelit éshté tejzgjatur.

33. Né jurisprudencén e Gjykatés, fillimisht, kérkesat pér ekzekutimin e vendimit
gjyqgésor brenda njé afati té arsyeshém jané vlerésuar nén dritén e rrethanave té vecanta té
céshtjes, duke mbajtur né konsideraté sjelljen e kérkueses, kompleksitetin e céshtjes dhe
sjelljen e autoriteteve (shih vendimet nr. 14, daté 15.04.2010; nr. 9, daté 01.04.2009; nr. 6,
daté 31.03.2006 té Gjykatés Kushtetuese). Né vijim, Gjykata, gjaté shqyrtimit té kérkesave
pér gjykimin brenda njé afati té arsyeshém, ka theksuar se pér té vlerésuar arsyeshmériné e
zgjatjes sé procesit, pérvec kritereve té lartpérmendura, duhet té konsiderohet edhe rreziku gé
sjell pér kérkuesin kjo tejzgjatje e afateve té gjykimit (shih vendimin nr. 12, daté 05.03.2012
té Gjykatés Kushtetuese). Kéto kritere, nén dritén e jurisprudencés sé GJEDNJ-sg, u
pasgyruan edhe né jurisprudencén e Gjykatés, kur shqyrtoi gjykimin brenda njé afati té
arsyeshém pas hyrjes né fuqi té rregullave té reja té parashikuara nga nenet 399/1 e vijues té
KPC-sé (shih vendimet nr. 35, daté 01.11.2021; nr. 34, daté 01.11.2021; nr. 33, daté
01.11.2021 té Gjykatés Kushtetuese), e cila kontrolloi edhe kriterin “¢faré pérbén rrezik” pér

kérkuesin.

34. Né kété kéndvéshtrim, né vijim Gjykata do té analizojé kéto kritere né rastin
konkret duke pasur parasysh sidomos: (i) sjelljen e kérkueses; (ii) kompleksitetin e ¢éshtjes;

(iii) sjelljen e autoriteteve; (iv) si dhe ¢faré pérbén rrezik pér kérkuesen.

I. Sjellja e kérkueses

35. Gjykata né jurisprudencén e saj éshté shprehur se vlerésimi i sjelljes sé kérkuesit
éshté element pércaktues i kohézgjatjes sé arsyeshme té gjykimit, duke analizuar rrethanat
nése kérkuesi ka vepruar né pérputhje me té drejtat procedurale, duke shfaqur ose jo interes té
vazhdueshém pér gjykimin e ¢éshtjes brenda njé afati sa mé té pérshtatshém pér té dhe nése
ai éshté béré shkak ose ka shkaktuar vonesa né kété drejtim. Sjellja e kérkuesve pérbén njé
faktor objektiv gé duhet té merret parasysh pér vlerésimin nése éshté tejkaluar koha e
arsyeshme, sipas kérkesave té nenit 42 té Kushtetutés (shih vendimet nr. 3, daté 17.02.2022;
nr. 37, daté 05.11.2021; nr. 35, daté 01.11.2021; nr. 12, daté 05.03.2012 té Gjykatés
Kushtetuese).

36. Né c¢éshtjen né shqyrtim, Gjykata konstaton se kérkuesja ka vepruar né pérputhje
me té drejtat procedurale dhe nuk rezulton té jeté béré shkak ose té keté shkaktuar vonesa né
gjykimin e c¢éshtjes, madje edhe pse nuk i éshté drejtuar Gjykatés Administrative té& Apelit,
sipas nenit 460, pika 3, t&é KPC-sg, ajo i éshté drejtuar Gjykatés sé Larté né datén 08.07.2019
me kérkesé pér konstatimin e shkeljes sé afatit té arsyeshém dhe pérshpejtimin e procedurave,

sipas neneve 399/1 e vijues té KPC-sg.

ii. Kompleksiteti i ¢éshtjes

37. Gjykata ka theksuar se né vlerésimin e kompleksitetit té ¢éshtjes marrin réndési té
gjitha aspektet e saj, pérfshiré objektin, faktet e kundérshtuara, volumin dhe natyrén e
provave, llojin dhe ndérthurjen e ligjeve té zbatueshme, si dhe numrin e paléve pjesémarrése
né proces. Kohézgjatja e konsiderueshme e gjykimit mund té justifikohet nga kompleksiteti i
céshtjes, sepse balancohet nga parimi i administrimit té pérshtatshém té drejtésisé (shih
vendimet nr. 3, daté 17.02.2022; nr. 2, daté 17.02.2022 té Gjykatés Kushtetuese).

38. Gjykata konstaton se mosmarréveshja objekt gjykimi éshté e natyrés
administrative, gé rregullohet nga ligji nr. 49/2012. Gjykimi né shkallén e paré éshté zhvilluar
né mungesé té paléve dhe, krahas kérkueses, né gjykim éshté thirrur, si subjekt i paditur,
Bashkia Elbasan. Po késhtu, Gjykata konstaton se procedurat né Gjykatén e Rrethit Gjygésor
Elbasan kané zgjatur rreth 3 muaj e gjysmé, né Gjykatén e Apelit Durrés 2 vjet e 11 muaj, né

Gjykatén e Larté rreth 3 vjet e 3 muaj dhe se Gjykata Administrative e Apelit éshté véné né
l8vizje pérmes vendimit té Gjykatés sé Larté qé i ka dérguar ¢éshtjen pér rigjykim. Né thelb,
céshtja e kérkueses, aktualisht né shqyrtim né Gjykatén Administrative té Apelit, ka té béjé
me ankimin ndaj njé vendimi pér pushimin e gjykimit.

39. Nga materialet e dosjes gjyqgésore rezulton se relator i c¢éshtjes né Gjykatén
Administrative té Apelit éshté caktuar fillimisht gjygtari A.L., i cili nuk ushtron mé
funksionin e tij né kété gjykaté. Né vijim, ¢éshtja i ka kaluar gjyqtares E.M. dhe deri né datén
e zhvillimit té seancés plenare nga Gjykata Kushtetuese, pér ¢éshtjen nuk rezulton té jené
kryer veprime té tjera procedurale, si njoftimi i paléve pér paraqgitjen e parashtrimeve shtesé,
caktimi i seancés ose marrja e provave.

40. Pér sa mé lart, Gjykata ¢cmon se kjo céshtje nuk paraget rrethana té vecanta ose
komplekse gé mund té justifikojné vonesat kohore né gjykimin e saj né Gjykatén

Administrative t& Apelit.

iii. Sjellja e autoriteteve

41. Gjykata ka theksuar se neni 42 i Kushtetutés dhe neni 6 i KEDNJ-sé vendosin
detyrimin pér organizimin e sistemit ligjor t& vendit né ményré té tillé gé gjykatat té
plotésojné kérkesat e standardeve pér njé proces té rregull ligjor, pérfshiré kétu edhe até té
gjykimit brenda afatit t& arsyeshém. Né kété drejtim, gjykatat kané pér detyré té sigurojné qé
té gjitha subjektet gé marrin pjesé né proces té sillen né ményré gé té evitojné ¢cdo vonesé té
panevojshme. Ngarkesa e gjykatave nuk éshté argument kushtetues gé mund té justifikojé
mosgjykimin e ¢éshtjeve brenda afateve té pércaktuara nga ligjvénési. Hyrja né fuqi e njé
ligji kushtézon hyrjen né fuqi té normave té prodhuara prej tij, ose e théné ndryshe,
zbatueshmériné e tyre nga ana e té gjitha organeve, pérvec rasteve kur ligji parashikon
ndryshe. Né té kundért éshté detyré e ligjvénésit té marré masat dhe té gjejé mjetet e duhura
pér ndryshimin e gjendjes faktike (vonesés né shqyrtimin e ¢éshtjeve né Gjykaté té Larté), me
géllim qgé ligjet té zbatohen dhe gjykatat e té gjitha niveleve té funksionojné normalisht (shih
vendimet nr. 3, daté 17.02.2022; nr. 2, daté 17.02.2022; nr. 39, daté 09.12.2021 té Gjykatés
Kushtetuese).

42. Né vlerésimin e kohézgjatjes sé pérgjithshme té procedurave, Gjykata vijon té
mbajé njé gasje mé té kujdesshme, duke pasur parasysh ndryshimet gé solli reforma né
sistemin e drejtésisé né vendin toné dhe efektet e saj, vecanérisht lidhur me plotésimin e

numrit t&€ gjyqtaréve né gjykata dhe numrin e madh té ¢éshtjeve né pritje pér t’u shqyrtuar.

Megjithaté, ajo ka theksuar se parashikimi i njé reforme té késaj natyre nuk mund té
justifikojé vonesat, pasi shteti éshté i detyruar té organizojé hyrjen né fuqi dhe zbatimin e
masave Qé shmangin tejzgjatjen e shqgyrtimit té céshtjeve né pritje. Né kété drejtim,
akumulimi i pérkohshém i céshtjeve nuk e ngarkon shtetin me pérgjegjési, né rast se ka
ndérmarré veprime té menjéhershme gé synojné pérmirésimin e situatés pér té zgjidhur njé
situaté té tillé. Pavarésisht se ka disa metoda gé mund té zbatohen nga gjykatat pér té nxitur
pérkohésisht pérshpejtimin e gjykimit té céshtjeve, nése edhe njé zgjidhje e tillé rezulton né
tejzgjatje dhe kthehet né njé problem té organizimit strukturor, atéheré shteti duhet té sigurojé
miratimin e masave mé efektive dhe té organizojé sistemin gjyqgésor, né ményré gé té
garantohet e drejta pér té marré njé vendim pérfundimtar brenda njé periudhe té arsyeshme
(shih vendimet nr. 35, daté 01.11.2021; nr. 34, daté 01.11.2021; nr. 33, daté 01.11.2021 té
Gjykatés Kushtetuese).

43. Né rastin né shqyrtim, Gjykata konstaton se gjykimi administrativ i ankimit té
kérkueses vazhdon prej mé shumé se 5 vjetésh pa vendimmarrje né shkallé té dyté, ndonése
ligjvénési ka parashikuar afate procedurale konkrete né ligjin nr. 49/2012 (shih paragrafin 31
té vendimit).

44. Duke marré né konsideraté numrin aktual té gjygtaréve né Gjykatén
Administrative té Apelit, i cili &shté ulur né 6, si dhe numrin e larté prej 15.157 ¢éshtjesh pér
shqyrtim prej saj (shih raportin e KLGJ-sé mbi gjendjen e sistemit gjygésor dhe veprimtariné
e Késhillit té Larté Gjygésor pér vitin 2021, fagja 63), pér géllime té shqyrtimit kushtetues té
céshtjes, né seancén plenare té datés 26.05.2022, Gjykata vlerésoi té€ merrte informacion nga
ajo gjykaté pér ngarkesén e gjyqtarit relator, té cilit i éshté caktuar pér shqyrtim céshtja e
kérkueses. Me shkresén nr. 827/1 prot., daté 26.05.2022, Gjykata Administrative e Apelit ka
informuar Gjykatén se gjyqgtarja relatore E.M. ka njé ngarkesé prej 3822 céshtjesh e
aktualisht po gjykon ¢éshtje té periudhés janar-mars 2017.

45. Duke iu rikthyer c¢éshtjes konkrete, Gjykata véren se edhe pse efektet e reformés
né drejtési nuk pérbéjné argument kushtetues né vlerésimin e kohézgjatjes sé pérgjithshme té
procedurave (shih paragrafin 42 té vendimit) dhe se situata nuk éshté né nivelet e duhura té
eficiencés dhe efikasitetit té masave té deritanishme té marra nga autoritetet gé mund té ¢onin
né evitimin e tejzgjatjes sé procedurave gjygésore, duket se KLGJ-ja ka marré masa konkrete

pérmes pércaktimit té kalendarit té ¢céshtjeve né gjykatén e apelit.

iv. Cfaré pérbén rrezik pér kérkuesen

46. Gjaté jurisprudencés sé saj Gjykata ka theksuar, gjithashtu, se disa kategori
céshtjesh, pér shkak té natyrés sé tyre, kérkojné pérshpejtim té posacém té gjykimit. Né kéto
raste duhet té merret parasysh ajo cfaré pérbén rrezik pér pozitén e kérkuesit né procesin
gjyqésor, pra réndésia pér kérkuesin e sé drejtés objekt gjykimi. Kjo do té thoté se disa
¢éshtje g€ lidhen me interesa “vetjake e jet€sore”, si¢ jané ato t€ kujdestarisé, marrédhéniet e
punés, lipset té trajtohen me pérparési dhe shpejtési té vecanté (shih vendimet nr. 39, daté
09.11.2021; nr. 33, daté 01.11.2021; nr. 12, daté 05.03.2012 té Gjykatés Kushtetuese), té
cilat duhet té mbahen né konsideraté gjaté gjykimit nga gjykatat e juridiksionit té€ zakonshém.

47. Nga ana tjetér, GJEDNJ-ja éshté shprehur se né zbatim té& parimit minimis non
curat praetor, gé pretendimet pér cenimin e njé té drejte té merren né shqyrtim prej saj, duhet
té arrihet njé nivel minimal rrezikshmérie. Pércaktimi i kétij niveli minimal éshté relativ dhe
varet nga rrethanat e ¢éshtjes konkrete (shih vendimin e GJEDNJ-sé, Cecchetti kundér San
Marino, daté 09.04.2013, § 29).

48. Né rastin né shqyrtim, duke marré parasysh shumén e detyrimeve té taksave
vendore né ngarkim té kérkueses (shih paragrafin 2 té vendimit), Gjykata ¢mon se ¢éshtja
nuk éshté e njé natyre té tillé qé interesi i saj té rrezikohet né shkallé té konsiderueshme nga
kohézgjatja e tepruar e procedurave gjygésore.

49. Né pérfundim, duke pasur parasysh rrethanat e ¢éshtjes konkrete, kompleksitetin e
saj, rrezikun né njé shkallé jo té konsiderueshme pér interesin e kérkueses, si dhe sjelljen e
autoriteteve, Gjykata vleréson se nuk ka cenim té sé drejtés pér njé proces té rregullt ligjor si
pasojé e mosshqyrtimit té céshtjes brenda njé afati té arsyeshém. Pér rrjedhojé, kérkesa duhet

té rrézohet.

PER KETO ARSYE,
Gjykata Kushtetuese e Republikés sé Shqipérisé, né mbéshtetje té neneve 131, pika 1,
shkronja “f” dhe 134, pika 1, shkronja “i”, té Kushtetutés, si dhe neneve 71 dhe 72 e vijues té
ligjit nr. 8577, daté 10.02.2000 “Pér organizimin dhe funksionimin e Gjykatés Kushtetuese té

Republikés sé Shqipérisé”, t€ ndryshuar, me shumicé votash,

VENDOSI:
1. Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né
Fletoren Zyrtare.

Marré mé 26.05.2022
Shpallur mé 27.06.2022

MENDIM PAKICE

1. Né gjykimin kushtetues t€ véné né lévizje nga shoqéria “Elgakoti’ sh.p.k.
(kérkuesja), me objekt shfugizimin e vendimit nr. 8/14/6, daté 17.06.2021 t& Kolegjit
Administrativ t€ Gjykatés sé Larté dhe konstatimin e cenimit té sé drejtés pér njé proces té
rregullt ligjor si rezultat i mosshqgyrtimit té céshtjes né Gjykatén e Larté brenda njé afati té
arsyeshém, jemi kundér géndrimit té€ shumicés, pasi vlerésojmé se kérkesa duhej pranuar. Né
mbéshtetje té nenit 132, pika 3, té Kushtetutés dhe nenit 72, pika 8, té ligjit nr. 8577/2000, qé
parashikojné publikimin e mendimit té pakicés sé bashku me vendimin pérfundimtar té
Gjykatés Kushtetuese, parashtrojmé né vijim argumentet gé mbéshtesin géndrimin kundér.

2. NEé lidhje me rrethanat e faktit rezulton se né datén 26.08.2010 kérkuesja i éshté
drejtuar Gjykatés sé Rrethit Gjygésor Elbasan me kérkesépadi me objekt kundérshtimin e
shkresés nr. 2, daté 05.05.2010 té Drejtorisé sé Taksave, Elbasan, gé né thelb lidhej me
vendosjen e detyrimeve tatimore té vendosura nga Bashkia Elbasan. Gjykata e Rrethit Gjygésor
Elbasan, me vendimin nr. 2507 (13-2010-4926), daté 09.12.2010, ka vendosur pushimin e
gjykimit pér shkak té mosparaqitjes sé kérkueses né seancé. Mbi bazén e ankimit té kérkueses,
né datén 25.11.2013 Gjykata e Apelit Durrés ka vendosur I&nien né fugi té vendimit té gjykatés
sé shkallés sé paré. Né datén 15.03.2017 Kolegji Administrativ i Gjykatés sé Larté, pasi ka
konstatuar se nuk ishin respektuar rregullat e kompetencés léndore, ka vendosur prishjen e
vendimit té gjykatés sé apelit dhe kthimin e ¢éshtjes pér rigjykim né Gjykatén Administrative té
Apelit, ku ¢éshtja éshté regjistruar né datén 11.05.2017.

3. Shumica ka parashtruar se kohézgjatja e gjykimit administrativ t€ ankimit té

kérkueses né shkallé té dyté éshté mbi 5 vjet, duke e llogaritur até nga data e regjistrimit té

céshtjes né Gjykatén Administrative té€ Apelit mbi bazén e vendimit té Gjykatés sé Larté, qé i
ka dérguar céshtjen pér rishgyrtim si gjykaté kompetente. Ményra e llogaritjes sé kohézgjatjes
sé gjykimit éshté njé prej ¢éshtjeve gé na ndan nga shumica, pasi vlerésojmé se kohézgjatja nuk
duhet llogaritur né ményré té izoluar vetém né raport me regjistrimin e ¢éshtjes sé kérkueses né
Gjykatén Administrative té Apelit. Duke iu referuar thelbit té kérkimit té kérkueses, e cila
ankohet pér gjykim tej afateve té arsyeshme té céshtjes sé saj né shkallé té dyté, dhe
jurisprudencés kushtetuese, sipas sé cilés kohézgjatja llogaritet nga momenti i fillimit té
procesit gjygésor, deri né momentin kur jepet vendimi (shih vendimet nr. 2, daté 17.02.2022;
nr. 34, daté 01.11.2021; nr. 33, daté 01.11.2021 té Gjykatés Kushtetuese), konstatohet se
ankimi éshté regjistruar fillimisht né Gjykatén e Apelit Durrés né datén 14.02.2011. Nga kjo
daté e deri né ditén e shgyrtimit kushtetues té ¢éshtjes né seancé plenare kané kaluar 11 vjet, 3
muaj e 13 dité pa pasur ende njé vendimmarrje té gjykatés sé shkallés sé dyté pér ankimin e
kérkueses ndaj vendimit té Gjykatés sé Rrethit Gjygésor Elbasan.

4. Ndajmé té njéjtin géndrim me shumicén se ¢éshtja duhej shqyrtuar né zbatim té
kritereve té vendosura nga jurisprudenca kushtetuese, gé lidhen me rrethanat e vecanta té
céshtjes, duke pasur parasysh sidomos sjelljen e kérkueses, kompleksitetin e ¢éshtjes, sjelljen e
autoriteteve dhe rrezikun gé sjell pér kérkuesen tejzgjatja e afateve té gjykimit (shih paragrafét
33-34 té vendimit). Duke i zbatuar kéto kritere né ¢éshtjen konkrete, shumica, pérfundimisht, ka
vlerésuar se bazuar né rrethanat e ¢éshtjes konkrete, kompleksitetin e ¢éshtjes, rrezikun né njé
shkallé jo té konsiderueshme pér interesin e kérkueses, si dhe sjelljen e autoriteteve, nuk ka
cenim té sé drejtés pér proces té rregullt ligjor si rezultat i mosgjykimit té ¢céshtjes brenda njé
afati té arsyeshém (shih paragrafin 49 té vendimit).

5. Ashtu si edhe shumica, vlerésojmé se pér sa i pérket sjelljes sé kérkueses, ajo ka
vepruar né pérputhje me té drejtat procedurale dhe nuk rezulton té jeté béré shkak pér vonesa
né gjykimin e céshtjes, té cilat mund té justifikonin vonesén né Gjykatén Administrative té
Apelit (shih paragrafin 36 t& vendimit).

6. Pérsai pérket kompleksitetit té céshtjes, konstatohet se objekti i ankimit né gjykatén
e shkallés sé dyté lidhet me verifikimin e shkakut té pushimit té gjykimit né shkallé té paré, pra
nése njoftimi i kérkueses ka gené i rregullt dhe mosparaqgitja e saj né seancé ka gené pa shkage
té arsyeshme. Pér rrjedhojé, klasifikimi i saj si “¢éshtje gé nuk paraget rrethana té vecanta ose
komplekse gé mund té justifikojné vonesat kohore né gjykimin e saj né Gjykatén

Administrative té Apelit” (shih paragrafin 40 té vendimit) duhet plotésuar, duke theksuar se

rrethanat konkrete déshmojné se ¢éshtja éshté ndér mé té thjeshtat nga piképamja juridike pér
t’u shqyrtuar.

7. Lidhur me kriterin e sjelljes sé autoriteteve, shumica pranon se ligji nr. 49/2012 ka
vendosur afate té shkurtra gjykimi, por situata nuk éshté né nivelet e duhura té eficiencés dhe
efikasitetit t&¢ masave té deritanishme t& marra nga autoritetet, g¢ mund té ¢onin né evitimin e
tejzgjatjes sé procedurave gjyqgésore, duke marré parasysh numrin e gjyqtaréve, i cili éshté ulur
né 6 né Gjykatén Administrative té Apelit, numrin e larté té ¢éshtjeve pér shqyrtim prej saj,
ngarkesén e punés sé gjyqtares relatore, ndonése KLGJ-ja ka marré masa konkrete pérmes
pércaktimit té kalendarit té ¢éshtjeve né gjykatén e apelit (shih paragrafét 43-45 té vendimit).

8. Né ndryshim nga shumica, ¢mojmé se né ¢éshtjen konkrete duhet té merret né
konsideraté edhe sjellja e Gjykatés sé Apelit Durrés, e cila me vendimin e saj nr. 10-2013-1822
(827), daté 25.11.2013 éshté shprehur pér céshtjen e kérkueses, duke mos respektuar rregullat e
kompetencés Iéndore, duke i dnhéné né kété ményré shkak Gjykatés sé Larté qé té urdhéronte
rigjykimin e c¢éshtjes né shkallé té dyté. Gjithashtu, ndonése béhej fjalé pér njé céshtje té
thjeshté juridike - identifikimi i gjykatés kompetente né kohén kur gjykatat administrative té
krijuara me ligj Kishin filluar té funksiononin, Gjykatés sé Larté iu deshén mé shumé se 3 vjet
pér ta shqyrtuar kété céshtje dhe pér té urdhéruar rigjykimin né shkallé té dyté nga Gjykata
Administrative e Apelit. Pér rrjedhojé, né céshtjen konkrete autoritetet nuk jané sjellé né
ményrén e duhur pér té respektuar té drejtén e kérkueses pér proces té rregullt ligjor brenda njé
afati té arsyeshém.

9. Pér sa i takon rrezikut gé sjell pér kérkuesen tejzgjatja e afateve té gjykimit,
shumica ka vlerésuar se duke marré parasysh shumén e detyrimeve pér taksat vendore né
ngarkim té kérkueses, c¢éshtja nuk éshté e njé natyre té tillé gé interesi i saj té rrezikohet né
shkallé té konsiderueshme nga kohézgjatja e tepruar e procedurave gjygésore, pasi nuk arrihet
niveli minimal i rrezikshmérisé pér marrjen né shqyrtim me prioritet té ¢éshtjes sé saj (shih
paragrafét 46-48 té vendimit).

10. Né parim jemi dakord se né ndryshim nga proceset gjyqgésore ku vendosen té drejta
vetjake dhe tepér té réndésishme pér individin, né rastin konkret interesi thelbésor i kérkueses
né proces — kundérshtimi i taksave bashkiake té caktuara ndaj saj, prima facie nuk pérbén
interes prioritar, né kuptimin qé gjykatat t& kené detyrimin t& pérshpejtojné gjykimin.
Megjithaté, duhet theksuar se verifikimi i réndésisé sé té drejtés materiale né procesin gjygésor
merr réndési dhe béhet pércaktues né rastet kur kohézgjatja e gjykimit, kompleksiteti i ¢éshtjes
dhe sjellja e autoriteteve jané té tilla qé véshtirésojné nxjerrjen e njé pérfundimi pér respektimin

e sé drejtés pér gjykim brenda njé afati té arsyeshém. Pérdorimi i kétij kriteri né ményré té
vecuar dhe zbatimi i tij si faktor pércaktues né ¢do rast nuk pérputhet me vlerésimin “nén dritén
e rrethanave té ¢do rasti konkret” qé ka vendosur jurisprudenca kushtetuese (shih vendimet nr.
3, daté 17.02.2022; nr. 33, daté 01.11.2021; nr. 12, daté 05.03.2012 té Gjykatés
Kushtetuese). Po késhtu, nése ky kriter vlerésohet né ményré té vecuar dhe me vleré
pércaktuese pér pranimin e ankimit té individéve, atéheré rrezikohet té cenohet thelbi i sé
drejtés kKkushtetuese pér proces té rregullt, sipas nenit 42 té Kushtetutés, duke e
kufizuar/eliminuar até pér individét qé zhvillojné njé proces gjygésor pér mbrojtjen e atyre té
drejtave té ligjshme qé nuk pérfshihen né kategoriné e interesave prioritare.

11. Duke iu kthyer céshtjes konkrete, rrethanat faktike tregojné se kohézgjatja e
gjykimit né shkallé té dyté éshté haptazi e paarsyeshme (11 vjet, 3 muaj e 13 dité né shkallé té
dyté) né raport me natyrén juridike shumé té thjeshté té céshtjes (vlerésimi i shkageve té
mungesés sé kérkueses né seancé). Gjithashtu, rrethanat konkrete tregojné se sjellje té caktuara
té gjykatave dhe natyra e thjeshté juridike e céshtjes jané rrethana té mjaftueshme gé ta
detyronin gjykatén e shkallés sé dyté té pérshpejtonte ¢éshtjen. Ashtu si¢ ka normuar KLGJ-ja
me vendimin nr. 78, daté 30.05.2019, pérbéjné kritere té vecanta pér pérshpejtimin e
gjykimit, rastet e ankimit né gjykatén e shkallés sé dyté ndaj vendimeve té pushimit té
gjykatés sé shkallés sé paré (Kreu Il, pika 3.1., shkronja “e¢”) dhe céshtjet pér té cilat
Gjykata e Larté ka vendosur kthimin e c¢éshtjes pér rigjykim (Kreu Il, pika 3.2., shkronja
“a”). Eshté e vérteté gé ky vendim normativ i KLGJ-sé¢ parashikon se kérkesa pér
pérshpejtimin e gjykimit duhet té paragitet nga veté pala ndérgjygése, por né rastin konkret
kérkuesja e ka ushtruar njé mjet té tillé, duke paraqitur kérkesén pér pérshpejtimin e
procedurave sipas nenit 399/6, pika 1, shkronja “b”, t&¢ KPC-sé, kérkesé e cila i éshté rrézuar
nga Gjykata e Larté. Né kété ményré, bazuar né detyrimin pér shmangien e formalizmit té
tepruar gé duhet té karakterizojé gjykimin e kérkesave pér pérshpejtim (shih vendimin nr. 37,
daté 05.11.2021 té Gjykatés Kushtetuese), kjo kérkesé duhet té ishte e mjaftueshme pér té véné
né lévizje Gjykatén Administrative té Apelit pér té pérshpejtuar gjykimin sipas vendimit té
KLGJ-sé.

12. Né pérfundim, cmojmé se Gjykata duhet té kishte vendosur pranimin e kérkesés,
shfugizimin e vendimit té Gjykatés sé Larté, gé ka rrézuar kérkesén pér pérshpejtimin e
procedurave dhe detyrimin e Gjykatés Administrative té Apelit pér té gjykuar ¢éshtjen brenda
njé afati té arsyeshém, duke vlerésuar edhe rrethanat gé lidhen me numrin e ulét té gjyqtaréve,
numrin e larté té ¢éshtjeve dhe volumin e punés sé trupit gjykues konkret né até gjykaté.

